
بۆ ئەوەی كەموكورتییەكانی مەخموور چارەسەر بكرێت
پێویستە وەكو بەشێك لەسنووری پارێزگای هەولێر 

مامەڵەی لەگەڵ بكرێت

تەنیا 2 كاتژمێر كارەبا هەیە

ئاوەكە تامی نەوتاوییەو زۆربەی جاریش قوڕاوییە

زۆر لە گوندەكان قوتابخانەیان نییە 

هیچ پرۆژەیەكی ئاودێری جێبەجێ نەكراوە

ماستەرپلان نییەو كێشەی كوژاندنەوەی زەوی هەیە 

مەخم������وور قەزایەكی س������ەر بە پارێزگای هەولێرە، بەڵام ب������ە بڕیارێكی بەعس لكێنرا بە پارێزگای موس������ڵەوە. ئەم قەزایە ناحیەكانی 
)گوێڕو كەندێناوەو قەراج و 199گوند( لەخۆ دەگرێت، هەندێ لەو گوندانە هەر لە س������اڵانی حەفتاكان لەبەر نەبوونی خزمەتگوزاری 
چۆڵكراوە و تا ئێستاش ئاوەدان نەكراونەتەوە، ژمارەی دانیشتوانی قەزاكە بە 184هەزار كەس دادەنرێت كە )80%(ی كوردو )20%( ی 
عەرەب������ە، ناوچەی مەخموور جگە لەوەی بە ناوچەیەكی زۆر دەوڵەمەند بەنەوت و كانزای تر دادەنرێت، بەتایبەتی لەچیای )قەرەچوغ(
دا، هاوكات بە دەش������تێكی یەك ملیۆن دۆنمی بەپیتی كش������توكاڵی و ئاژەڵداریش دادەنرێت. ئێستاكە ئەم ناوچەیە بەپێی مادەی 140ی 
دەستوور مامەڵەی لەگەڵ دەكرێت، لەگەڵ ئەمەش دا لەلایەن پارێزگای هەولێرەوە سەرپەرشتی ئیداریی دەكرێت و چەند پڕۆژەیەكیان بۆ 
جێبەجێ كراوە. وەكو تیمی گۆڤاری گوڵان سەردانی قەزای مەخموورمان كرد و چەند گەڕەكێكی ناو سەنتەری قەزاكەمان بەسەركردەوە 
لەوانە )كوردس������تان و قەڵات و بندیان و ش������ەهیدان و س������ەرای ( لەم گەڕەكانەو لە بازاڕی س������ەنتەری قەزاكە لە نزیكەوە گوێبیستی 
داواكاری و ڕەخن������ەی هاووڵاتییان بووین، خەڵكی بەگش������تی ڕەخنە و گلەیی گەورەیان هەب������وو، حكومەتی هەرێمیان بە كەمتەرخەم 
دان������ا لەبەرامبەر تەرخان نەكردنی بودجەیەكی گەورە بۆ ئەنجامدانی پڕۆژە خزمەتگوزارییەكانیان، چونكە لەلایەن ئیدارەی موس������ڵەوە 
بەتەواوەتی ناوچەكەیان فەرامۆشكراوە، هەر بۆیە دیاردەی كۆچی پێچەوانە لەمەخموورەوە بۆ شاری هەولێر دەستی پێكردۆتەوە، ئەمەش 
نەك تەنیا زیانی لەس������ەر ئاوەدانكردنەوەی ناوچەكە دەبێت، بەڵكو مەترسی سیاسیشی لێدەكەوێتەوە لەناوچەیەكدا كە هێشتا بەتەواوەتی 
كێش������ەی گەڕانەوەی بۆ س������ەر هەرێمی كوردستان یەكلانەبۆتەوە. لێرەدا بەشێك لەو داواكاری و ڕەخنەو گلەییانەی خەڵكی لە دووتوێی 

ئەم ڕاپۆرتەدا بڵاودەكەینەوە.

هاووڵاتیانی مەخموور چاوەڕوانی ئاوڕلێدانەوەی 
زیاتری حكومەتی هەرێمن

لە گەڕەكی قەڵات چاومان بەچەند هاووڵاتییەك 
كەوت كە ئاماژەیان بەگرفتی سەرەكی قەزاكەیان 
دەك������رد بەتایبەتی گرفتی كارەب������ا كە تەنیا 55 
كیلۆمەت������ر لەهەولێ������رەوە دوورە، كەچی تەنیا 2 
كاتژمێر كارەبای نیش������تمانیان هەیە، لەمبارەیەوە 
هاووڵات������ی ن������ەوزاد ئیبراهیم وتی: )كێش������ەی 
س������ەرەكی لەم گەڕەكەو هەموو قەزاكە نەبوون و 
كەمی كارەبای������ە، ماوەی كارەباكە ئەگەر هەبێت 
تەنی������ا 1بۆ2كاتژمێرە، ئەم������ەش لەبەر ئەوەیە تا 
ئێس������تاكە تۆڕی كارەبای قەزای مەخموور سەر 
بە پارێزگای موسڵە، لەوێش ڕەوشی كارەبا باش 
نییە و نەبوونی كارەباش كاریكردۆتە سەر خوێندن 
و ئاویخواردنەوەو ژیانمان بەگشتی(. هەربۆیە ئەم 
هاووڵاتییە داوای خێرا جێبەجێكردنی ڕاكێشانی 
تۆڕی كارەبای نیش������تمانی بۆ قەزاكەیان دەكرد. 
لە گەڕەكی كوردس������تانیش سەلمە عەبدولحەمید 
كە گرفتی قوتابخانەیان هەبوو وتی: )كێش������ەی 
نەبوونی قوتابخانەم������ان هەیە بەتایبەتی دووری 
قوتابخان������ەی دواناوەندی كە زۆر لە ئێمە دوورە، 
چونكە ئەو قوتابخانەیە بەم دواییانە دروستكراوە 
و كەوتۆت������ە س������ەرەتای ئەو ش������ەقامەی كە لە 
هەولێرەوە دێتە ناو مەخموور و ئەم دووریەش بۆتە 
هۆكاری ماندووبوونی قوتابیەكان لە هاتوچۆكردن 
و بارگرانیەكی قورسیش������ە لەسەر ئەو خێزانانەی 
قوتابیەكانیان  هاتوچ������ۆی  ب������ۆ  ئۆتۆمبێلی������ان 
گرتووە..(، هاوكات ئەم خانمە ئاماژەی بەبوونی 
چەند گرفتێكی تریش كرد كە بێ چارەسەركردن 
ماونەت������ەوە لەوان������ە نەبوونی پزیش������كی بەتواناو 
داودەرم������ان لەو تەنیا بنكە تەندروس������تییەی كە 
لەقەزاكەدا بوونی هەی������ە، هەروەها خراپی ئاوی 
خواردنەوەی������ان بەڕادەیەكە ك������ە ئاوەكەیان بۆنی 
ناخۆش������ەو تامی نەوتاویی������ەو زۆربەی جاریش 
قوڕاوییە. لە گەڕەكی ش������ەهیدانیش ئافرەتێك بە 
ناوی خالیسە شەریف وتی: سێ ڕۆژ جارێك ئاومان 
دێتەوە، كە زیاتر بۆ نەبوونی كارەبا دەگەڕێتەوە، 
چونك������ە لەو كات������ەی ئاومان ب������ۆ بەردەدرێتەوە 
كارەب������ا نییە تاوەكو ئاوەك������ە بگاتە ماڵەكان، ئەو 

ماڵانەی موەلیدەی خۆی������ان هەبێت دەتوانن ئاو 
ب������ۆ خۆیان ڕابكێش������ن، بەڵام هەم������وو خێزانێك 
توانای كڕین������ی موەلیدەی نییە. لەلایەكی ترەوە 
بەئاشكرا  بوونی كەموكوڕی خزمەتگوزارییەكان 
درك������ی پێ دەكرێت، لەم ڕووەوە هاووڵاتی عەلی 
ئەس������عەد وتی: )كەموك������وڕی خزمەتگوزاریمان 
یەكجار زۆرە بەتایبەتی لە كەمی و نەبوونی ئاو 
و ئاوەڕۆ و بێسەروبەری ش������ەقام و كۆڵانەكانی 
ناو گەڕەكەكان و س������ەنتەری ش������ارۆچكەكە كە 
بەڕادەیەكە زبڵوخاشاكیش بەباشی پاك ناكرێتەوە(، 
هەر لەمبارەیەوە هاووڵاتی هەرێم عوسمان وتی: 
)ش������ارەوانی بە باش������ی و بەپێی پێویست ئەرك و 
كارەكان������ی ڕاناپەڕێنێت و ئەو كرێكارانەی كاری 
پاككردنەوەو فڕێدانی زبڵوخاشاكی ناو گەڕەك و 
قەزاكە دەكەن گرێبەستن و موچەكانیان كەمە كە 
لە نێوان 200بۆ 250هەزار دینارە(. ئەم گرفتانە 
تەنیا ناو س������ەنتەری مەخم������ووری نەگرتۆتەوە، 
لەناحی������ەو گوندەكانی������ش هەمان گرفت  بەڵكو 
بوونیان هەیە، سەبارەت بە ئاستی خزمەتگوزاری 
لە ناحیەو گوندەكانی س������ەر بەم قەزایە رۆستەم 
ق������ادر وتی: لە س������نووری ق������ەزای مەخموورو 
ناحیەكانی هەندێ گوند هەیە تا ئێس������تا ئاوەدان 
نەكراونەت������ەوە یا ئاوەدانەو خەڵكەكەی بۆ ش������ار 
كۆچ دەكاتەوە، لەب������ەر ئەوەی پڕۆژەكانی ئاوی 

خواردن������ەوەو ئاودێرییان بۆ نەكراوە، لە لایەكی تر 
چەندی������ن گوند لەمانە قوتابخانەی بۆ نەكراوە یا 
بینایەو میلاكاتی مامۆس������تای بەپێی پێویست 
نییە و ڕێگاوبانەكانیشیان بۆ چاك نەكراونەتەوە، 
هەم������وو ئەوانەش وایك������رد ئومێدی خەڵكەكە بە 
گوندەكانی������ان نەمێنێت، نموون������ەش بۆ ئەو جۆرە 
گوندانە وەكو گوندی عەنكاوەو گەڕەس������ۆر كە 
بێ خزمەتگوزاری������ن. هاووڵاتییەكی تر بە ناوی 
سۆران كە فەرمانبەر بوو لە پەروەردەی مەخموور 
وتی: )بینای قوتابخانە و میلاكاتی مامۆس������تا 
كەمە، س������ەرەڕای ئەوەش كاتێك ل������ە هەولێرەوە 
مامۆستامان بۆ دادەمەزرێنن پاش ماوەیەكی بە 
هێنانی چەندین جۆرە پشتگیری و واسیتە خۆیان 
دەگوازنەوە بۆ شار یا نزیك هەولێر، ئەمەش جگە 
لەوەی كاریگەری خراپی لەسەر پرۆسەی خوێندن 
لەناوچەكەماندا دروس������تكردووە و بۆتە جێگای 
ناڕەزای و گلەیی قوتابیان و خەڵكەكەش(، هەر 
سەبارەت بە گرفتی قوتابخانەكان لە سێ قوتابی 
دواناوەندیمان پرسی یەكێك لەو قوتابیانە بە ناوی 
ئازاد بەكر وتی: )جگە لەكێشەی بینایەو نەبوونی 
مامۆستای پسپۆڕ گرفتی یاریگای وەرزشیمان 
هەیە ئەوەتا ئەو یاریگا 11كەس������ییەی كە ئێستا 
هەمانە، خۆڵە و فریز و شوێنی دانیشتنی نییە، 
هەروەها س������ەنتەر و شوێنی لاوان ئەوەی هەشبوو 
داخراوە نازانین هۆكارەكەی چییە، ئەم قوتابیانە 
خەمی تەواوكردنی قۆناغ������ی دواناوەندییان بوو 
بەوەی ل������ەدوای ئەم قۆناغە پەیمانگاو زانكۆ لە 
قەزاكەیان نییە هەر بۆیە داواكاری س������ەرەكییان 
كردنەوەی كۆلێژ و پەیمانگایەك بوو، بەتایبەتی 
لەكاتێكدا ساڵ لەدوای ساڵ ژمارەی دەرچووانی 
زیادبووندایە(. هەروەها  ل������ە  ئامادەیی  قۆناغی 
هاووڵات������ی هیوا مەجید وت������ی: كەموكوڕی لە 
قەزای مەخموور و س������نوورەكەی یەكجار زۆرە و 
زۆر پ������ڕۆژەو بەڵێنیان داوە جێبەجێ بكەن، بەڵام 
تا ئێس������تا هیچ لەو كارو ئیش و پڕۆژانە نابینین 
و جێبەجێیان نەكردوون بەتایبەتی پڕۆژە ئاودێریی 
كە بڕیاربوو بۆمان دروس������ت بكرێ������ت، هەروەها 

پڕۆژەی ئاویخواردنەوە.

ئیبراهیم شێخەڵڵا قایمقامی قەزای مەخموور بۆ گوڵان:

لە ق������ەزای مەخم������وور بە یەكێك لە كێش������ە 
س������ەرەكی و یاساییەكان دادەنرێت نەك تەنیا بۆ 
بەڵكو  هاووڵاتییان  كاروب������اری  بەڕێوەچوونی 
كاروباری ئێمەش وەكو ئیدارە كێش������ەی زۆرە، 
ئێس������تا دەمانەوێت زەوی بەسەر خەڵك دابەش 
بكەین، بەڵام ناتوانین ئەو كارە بكەین، چونكە 
لە س������اڵانی هەش������تاكان لە زۆربەی سنووری 
شارەوانییەكانی گوێڕو دیبەگەو مەخموور زەوی 
و موڵكی هاووڵاتییان بەتایبەتی هی كوردەكان 
كوژاندنەوەی بۆ كراوە لە بەرژەوەندی شارەوانی 
و بە ناوی وەزارەتی دارایی كراوە بەبێ ئەوەی 
قەرەبووی خاوەنەكانیان بكرێتەوە، ئەو حاڵەتانە 
ئێس������تاكە كێش������ە و گرفتی بۆ ئێمە دروست 
كردووە، بەڵام ئێس������تا ئێم������ە لە هەوڵی جددی 
داین ئەو كێش������ەیە لەگەڵ حكومەت و لایەنی 
پێوەندار بە هاوكاری یەكتر لە پێناو بەرژەوەندی 
خەڵكەكە چارەسەری بكەین، هەروەها لە ساڵی 
2004 و 2005 وەزارەتی ش������ارەوانی نەخشەی 
بنەڕەتی شارۆچكەی گوێڕو دیبەگەو قەراج 
و مەخمووریان س������ەر لە نوێ بۆ داڕش������تینەوە 
و ئێمە لەس������ەر ئەو نەخش������ەی بنەڕەتییە كارو 
ئیشەكانمان دەكەین، بەڵام هێشتا ماستەرپلانی 

شارۆچكەی مەخموور دروست نەكراوە.
كەموكوڕیەكان بەو بودجە كەمە چارەسەر 

ناكرێن
س������ەبارەت بەوەی كە پێویس������تی زیاتریان بە 
هاوكاری ماددی و بودجە لە لایەن شارەوانییەوە 
هەیە بۆ ئ������ەوەی جوان������كاری و پاكوخاوێنی 
ش������ارۆچكەكە باشتر ئەنجام بدرێت، قایمقامی 
ق������ەزای مەخموور وت������ی: بۆ باش������تركردن و 
چارەس������ەركردنی گرفتە خزمەتگوزارییەكانی 
قەزای مەخموور و س������نوورەكە پێویس������تیمان 
بە بودجەی زیاتر هەی������ە بەتایبەتی بودجەی 
ش������ارەوانی، ئێس������تاكە ئێمە لە گفتوگۆداین 
ب������ۆ پڕۆژەكانی ئ������او و كارەباو ش������ارەوانی و 
قوتابخانەو پڕۆژە س������ەرەكی و پێویستییەكانی 
قەزاك������ە، بەرنامەیەكمان لەبەر دەس������تدایە بۆ 
چەن������د پڕۆژەیەك������ی گەورەو س������تراتیژی بۆ 
قەزاكەو س������نوورەكە، بۆ ئ������ەو پڕۆژانەش هەر 
چۆنێ������ك بێت دەبێت س������ەرچاوەی دابینكردنی 
بودجەی بۆ پەی������دا بكرێت و ئەو كەموكوڕی 
و پێداویستییانەی دەستنیشانمانكردووە یەكجار 
زۆرە، تەنیا لە ناو سەنتەری قەزای مەخموور 
زیاتر ل������ە 16بینایەی فەرمانگەی حكومیمان 
پێویستە و كێشەی كەمی میلاكاتی فەرمانبەر 

 داواكاری و گلەی������ی هاووڵاتییان������ی قەزای 
مەخموورو چەندین گرفت و كەموكوڕی تری 
خزمەتگوزاریمان ئاراستەی ئیبراهیم شێخەڵڵا 
قایمقامی ق������ەزای مەخموور كرد كە پوختەی 

وەڵامەكانی لەم ڕاپۆرتەدا دەخەینەڕوو.
500مامەڵەی موچەی كەمئەندامان

جێبەجێ نەكراوە
س������ەبارەت ب������ەوەی ك������ە مەخموور ل������ە نێوان 
ئی������دارەی موس������ڵ و هەولێردای������ە و لە لایەن 
خەڵكی سنوورەكە لەبەر كەمی كارو پڕۆژەی 
هەی������ە،  زۆر  گلەییەك������ی  خزمەتگ������وزاری 
قایمقامی ق������ەزای مەخموور وتی: بەش������ێك 
ل������ەو كێش������ەو كەموكوڕیانەی ك������ە پەیوەندی 
ڕاستەوخۆی بە كاروباری هاووڵاتییانەوە هەیە 
لە 100% بۆ دوو ئیدارەیی قەزاكە دەگەڕێتەوە، 
ئەمەش لە كاتێكدا بە بڕیارێكی كاتی قەزای 
مەخموورو س������نوورەكەی خرایە سەر پارێزگای 
موس������ڵ، بەڵام ناسنامەی هاووڵاتییان و تاپۆ 
و موڵكیەت������ی خانووبەرە هەر بە ناوی هەولێر- 
مەخموور مایەوە، بەم هۆیەش������ەوە لە موس������ڵ 
ن������ە خانوو نە ئۆتۆمبێل ن������ە هیچ موڵكێك بە 
ناوی دانیش������توان و خەڵكی قەزای مەخموورو 
س������نوورەكەی ناكرێت و بێبەش������ن لە پێشینە و 
قەرزی خانووبەرەو هاوسەرگیری و كشتوكاڵی، 
لە لایەكی تریش كێشەی ئەو خەڵكەی قەزای 
مەخموور كە خراوەتە س������ەر موسڵ و ئەوانەی 
بەپێی مادەی 140 مامەڵەیان لەگەڵ دەكرێت 
و كارت������ی زانیاریان لەس������ەر موس������ڵە ئەوە لە 
حكومەت������ی هەرێم������ی كوردس������تانیش كاریان 
ب������ۆ جێبەجێ نابێت و پێش������ینەی خانووبەرەش 
نایانگرێتەوە و پێشینەو و قەرزی هاوسەرگیری 
و كش������توكاڵیش لە لایەن حكومەتی هەرێمەوە 

ب������ۆ هاووڵاتییانی ئەو س������نوورە ب������ە مەرج و 
ڕێنمای������ی دیاریك������راوە، هەندێك ل������ە وەزارەت 
و فەرمانگەكان������ی حكومەت������ی هەرێمیش بە 
دڵس������ۆزی و جددی كار بۆ خەڵكی ئەو دەڤەرە 
ناكەن هەر بۆ نموونە 500مامەڵەی موچەی 
كەمئەندامانی ق������ەزای مەخموور لە وەزارەتی 
كارو كاروباری كۆمەڵایەت������ی ڕاگیراوە و بۆ 
خەڵكەكەی جێبەجێی������ان نەكردووە . بۆ ئەوەی 
ئی������ش و كارەكانی قەزاكەمان كاراترو باش������تر 
بەڕێوەبچێت پێویستە ئەو پێشینەو قەرزانە وەكو 
هاووڵاتییانی ت������ری هەرێم خەڵكی مەخموورو 
ئەمەش  بۆ  س������وودمەندبن  لێی  سنوورەكەشی 
نووس������راوێكمان ب������ۆ ئەنجومەن������ی وەزیران و 

پەرلەمانی كوردستان بەرزكردۆتەوە .
پڕۆژەی دووسایدی هەولێر- مەخموور

س������ەبارەت بە پڕۆژەی ڕێگای سەرەكی نێوان 
هەولێر- مەخموور كە چەن������د ڕۆژێكە كاری 
تێدا ڕاوەس������تاوە، قایمقامی قەزای مەخموور 
وتی: پڕۆژەی دوو سایدی هەولێر- مەخموور 
ئێس������تا ئیش������ی تێدا دەكرێت و قۆناغی باشی 
بڕیووە، بەڵام درێژی ئ������ەو ڕێگایە زۆرە بۆیە 
م������اوەی دەوێت، جگە لەوەی ئەو ماوەیە لەبەر 
باران بارین كاری تێدا نەكراوە، چونكە باران و 
ساردی كەش و هەوا كاریگەری خراپی لەسەر 
كوالێت������ی ڕێگاكە دەبێت، بۆی������ە لەم كاتانەدا 
دەبێ������ت كاركردن لەم ج������ۆرە پڕۆژانە بۆ چەند 
ڕۆژێك ڕابووەستێت، بەڵام بە تەئكید پڕۆژەكە 

لە كاتی خۆی تەواو دەبێت.
كێشەی كوژاندنەوەی زەوی هەیە 

س������ەبارەت بە كێش������ەو گرفتی كوژاندنەوەی 
قایمقامی  نەبوون������ی ماس������تەرپلان،  و  زەوی 
ق������ەزای مەخموور وت������ی: كوژاندنەوەی زەوی 

شارەوانی بەپێی پێویست 
ئەرك و كارەكانی 

ڕاناپەڕێنێت

خەڵكی بێبەشن لە پێشینەو قەرزی 
خانووبەرەو هاوسەرگیریی و كشتوكاڵی

پڕۆژەی ئاودێری
س������ەبارەت بە نەبوونی پ������ڕۆژەی ئاودێری لە 
س������نوورەكەدا قایمقام������ی ق������ەزای مەخموور 
وتی: پ������ڕۆژەی ئاودێری گرنگترین داواكاری 
خەڵكی ق������ەزای مەخموور و ناحیەی قەراجە، 
هەروەها دەبێت ئەوەش بزانین هەر هەموو كارو 
پڕۆژەیەكی خزمەتگ������وزاری بۆ قەزاو ناحیەو 
گوندەكان ئەنج������ام بدەین، بەڵام ئەگەر داهات 
و بژێوی خەڵكەكە باشتر و زیاتر نەكرێت ئەوە 
نە خەڵك و نە ئێمە سوود لەو خزمەتگوزاریانە 
وەرناگری������ن و گوندەكانیش بە تەواوی ئاوەدان 
نابنەوە، ئێس������تاش خەڵك هەیە بۆ ش������ار كۆچ 
دەكەنەوە، ه������ەر بۆیە ل������ە 2011/11/24 كە 
جەنابی سەرۆكی هەرێمی كوردستان سەردانی 
ق������ەزای مەخمووری كرد گرنگترین كێش������ەو 
داواكاری ك������ە ل������ە لایەن خەڵك������ی مەخموور 
نەبوونی پڕۆژەی  باسكراو خرایەڕوو، كێشەی 
ئاودێری بوو لە س������نوورەكە، بەخۆش������حاڵیەوە 
جەنابی س������ەرۆكی هەرێم ئەمری فەرموو كە 
ئەمساڵ كار لەس������ەر ئەو داواكاریەی خەڵكی 
ناوچەكە بكرێت و ئێستاكە لە 2012وەزارەتی 

هەیە، لە ساڵی 2011دا ئەولەویەتی كارەكانمان 
ئ������او و كارەبا ب������وو، دەتوانم بڵێم ل������ەم ڕووەوە 
ئێس������تاكە هێڵێكی كارەبای33ك������ەی ڤی بۆ 
مەخموور دێت و لە پاش������ان هێڵێكی132كەی 
ڤی لە هەولێرەوە بۆ مەخموور ڕادەكێشن و ئەو 
پڕۆژەی������ەش ئامادەیە ب������ۆ ئیحالەكردن، كارەبا 
یەكێكە لەو كێش������ە حاش������ا هەڵنەگرانەی كە 
خەڵكەكەی بێزارك������ردووە، چونكە لە ڕێگای 
ئ������ەو كارەبایەی لە موس������ڵەوە بۆم������ان دێت 
و ڕۆژان������ە تەنیا یەك ت������ا دوو كاتژمێر كارەبا 
دەتوانی������ن بە هاووڵاتییان بدەین، س������ەبارەت بە 
پڕۆژەی ئاوەكەش كە زۆر پێویستە تەندەرەكەی 
لە ئیحالەكردندایە، هەروەها لە لایەكی تر ئەو 
ئامێر و ئۆتۆمبێلانەی كە ش������ارەوانی هەیەتی 
هەر هەمووی كۆنەو هی پێش ئازادی عیراقە 
و هەر هەمووش������ی ڕووسین و كاتێك تێكدەچن 
زۆر درەن������گ و ب������ە تێچووەك������ی زۆر چاك 
دەكرێنەوە، بۆ چارەس������ەركردنی ئەو كێشەیەش 
لەگەڵ بەڕێوەبەری گش������تی شارەوانییەكانی 
هەولێ������ر گفتوگۆمان كردووە و بەڵێنی پێداوین 

ئەو گرفتەمان بۆ چارەسەر بكەن. 

بە 30 پرۆژەی دروس������تكردن و نۆژەنكردنەوەی 
بینایەی قوتابخانە هەیە .

ئامێرەكانی شارەوانی كۆنن
س������ەبارەت بە پیس������ی ناو گەڕەك و شارەكان و 
كۆكردن������ەوەو فڕێدانی زبڵوخاش������اك قایمقامی 
ق������ەزای مەخموور وت������ی: خراپ������ی و كۆنی 
ئامێرەكانی شارەوانی و كەمی كرێكارو موچەی 
كرێكارە گرێبەستەكان هۆكاری سەرەكی پیسی 
ناو گەڕەك و كۆڵانەكانی مەخموورە ئەمساڵیش 
ه������ەر بەو ش������ێوەیە كار لەس������ەر پاككردنەوەی 
ش������ارۆچكەكە دەكەین، بەڵام ئەگ������ەر دیتمان 
بەو ش������ێوەیە كارەكان باش بەڕێوە ناچێت ئەوە 
ئ������ەو كات داوا دەكەی������ن پاككردنەوەی قەزای 
مەخموور بدرێت بە كەرتی تایبەت، لە لایەكی 
تر دامەزراندنی كارگەی ریس������ایكلین یەكێكە 
لە پێویستییەكانی سنوورەكە بۆ رزگاربوون لە 
دوكەڵ و بۆنی ناخۆش و پاراس������تنی ژینگە. 
هەروەها قەزای مەخموور پێویستی بە پڕۆژەی 
ئاوەڕۆ هەیە، چونكە نەبوونی ئاوەڕۆ هۆكارێكە 
بۆ پیسی و بێسەروبەری كۆڵان و گەڕەكەكانی 

ناو شارۆچكەكە.

كشتوكاڵ و سەرچاوەكانی ئاو بۆ ئامادەكردنی 
نەخش������ەو دیزاین������ی پڕۆژەكە ب������ڕی 2 ملیار 
دین������اری تەرخانكردووە و ئەمس������اڵیش نەبێت 
س������اڵی داهاتوو دەبێت ئەو پڕۆژەی ئاودێرییە 
بچێتە قۆناغ������ی جێبەجێكردنەوە، ئەم پڕۆژەیە 
بۆ س������نوورەكە زۆر س������وودی هەیە، بە هۆی 
پ������ڕۆژەی ئاودێرییەوە دەتوانرێ������ت كارو ئیش 
و بەرهەمی كش������توكاڵی ب������اش و بەردەوام لەم 

سنوورە بەرهەم بێت .
كێشەی بینایەی قوتابخانەو میلاكات

سەبارەت بە كەموكوڕی قوتابخانەو میلاكاتی 
مامۆس������تا لە قەزاو س������نوورەكەدا قایمقامی 
قەزای مەخموور وتی: لە ڕووی دامەزراندنی 
مامۆستاو میلاكاتەوە كێشەو گرفتی زۆر هەیە 
و ئەم س������اڵ 19مامۆستایان بۆ دامەزراندووین 
و دوو قوتابخان������ە ل������ە كەمپ������ی مەخموور و 
قوتابخانەیەك������ی 27پۆلی هاوچ������ەرخ لە ناو 
س������ەنتەری قەزا دروس������تكراوە، بەڵام ساڵانە 
مامۆس������تاو  دامەزراندنی  ب������ە  پێویس������تیمان 
بینای������ەی قوتابخان������ە هەیە،  دروس������تكردنی 
ئێس������تاش بە هەموو س������نوورەكەوە پێویستیمان 

لە ناو سەنتەری
 قەزای مەخموور زیاتر 

لە 16بینایەی فەرمانگەی 
حكومی پێویستە

مەخموور پێویستی بە 
30 پرۆژەی بینایەو 

نۆژەنكردنەوەی قوتابخانە 
هەیە

گرفتی كەرتی تەندروستی زۆرە
سەبارەت بەو كێشەو كەموكوڕی و گرفتەكانی 
كەرتی تەندروس������تی كە هاووڵاتییان گلەیی 
زۆری������ان هەیە قایمقامی ق������ەزای مەخموور 
وتی: گرف������ت و كەموكوڕی زۆر لە بواری 
تەندروس������تی لە قەزاكەدا هەیە لەبەر ئەوەی 
تا ئێس������تا تەنیا یەك بنكەی تەندروستی لە 
س������ەنتەری ش������ارۆچكەكە هەیە ئەویش لە 
تایپ������ی)C(ە، هاوكات ل������ە ڕووی میلاكی 
كارمەند و پزیش������كیش كێش������ە و گرفتمان 
زۆرە، بۆ چارەسەركردنی ئەو بوارە گرنگە لە 
بودج������ەی 2011دا بڕیاردراوە كە بنكەیەكی 
تەندروستی تایپAدروست بكرێت، هاوكات 
ل������ە ڕووی ئیدارەی بنكەكەوە هەوڵدراوە وەكو 
نەخۆشخانە مامەڵەی لەگەڵ بكرێت تاوەكو 
پزیش������ك و ئامێری پش������كنین و كارمەندی 
تەندروستی پێویست و شارەزا و پسپۆڕی بۆ 

تەرخان بكرێت. 
لە كۆتاییدا قایمقامی قەزای مەخموور وتی: 
ئێمە وەكو یەكەی ئیدارەی قەزای مەخموور 
و وەكو خەڵكەك������ەش داواكارییەكانمان زۆرە، 

گرنگتری������ن داواكاریم������ان پێدانی پێش������ینە 
و ق������ەرزی خانووب������ەرە و هاوس������ەرگیری و 
كشتوكاڵی و قەرەبووكردنەوەی ئەو خەڵكانەیە 
كە لە كاتی خۆی زەوییەكانیان كوژاندنەوەی 
ب������ۆ ك������راوە و داواكاری������ن ك������ە حكومەت و 
هەم������وو لایەنە پێوەن������دارەكان لە حكومەتی 
هەرێمی كوردس������تان هاوكاریم������ان بكەن بۆ 
داواكاریانە،  كێش������ەو  ئەو  چارەس������ەركردنی 
چونكە مەخم������وور ل������ە تێڕوانینی خەڵكی 
سنوورەكە بەش������ێكی دانەبڕاوە لە پارێزگای 
هەولێ������ر و هەرێمی كوردس������تان و لە ڕووی 
یاساییش������ەوە هیچ ڕێگریی������ەك نییە كە ئەو 
خەڵكە بێبەش بن لەو پێشینەو قەرزانەی كە 
لە لایەن حكومەتی هەرێمەوە بە هاووڵاتییان 
دەدرێت. هەروەها داواكاری������ن بۆ زیاتر كارو 
و چارەسەركردنی  خزمەتگوزارییەكان  پڕۆژە 
كەموكوڕی گرفتەكان������ی قەزای مەخموور 
بودجەی زیاتری بۆ دابین بكرێت، گەرچی 
لە بودجەی پەرەپێدانی پارێزگادا پارێزگاری 
هەولێ������ر زۆر بەتەنگمانەوەیە، بەڵام هێش������تا 

مەخموور بودجەو كاری زیاتری دەوێت. 

بە 30 پرۆژەی دروس������تكردن و نۆژەنكردنەوەی 
بینایەی قوتابخانە هەیە .

ئامێرەكانی شارەوانی كۆنن
س������ەبارەت بە پیس������ی ناو گەڕەك و شارەكان و 
كۆكردن������ەوەو فڕێدانی زبڵوخاش������اك قایمقامی 
ق������ەزای مەخموور وت������ی: خراپ������ی و كۆنی 
ئامێرەكانی شارەوانی و كەمی كرێكارو موچەی 
كرێكارە گرێبەستەكان هۆكاری سەرەكی پیسی 
ناو گەڕەك و كۆڵانەكانی مەخموورە ئەمساڵیش 
ه������ەر بەو ش������ێوەیە كار لەس������ەر پاككردنەوەی 
ش������ارۆچكەكە دەكەین، بەڵام ئەگ������ەر دیتمان 
بەو ش������ێوەیە كارەكان باش بەڕێوە ناچێت ئەوە 
ئ������ەو كات داوا دەكەی������ن پاككردنەوەی قەزای 
مەخموور بدرێت بە كەرتی تایبەت، لە لایەكی 
تر دامەزراندنی كارگەی ریس������ایكلین یەكێكە 
لە پێویستییەكانی سنوورەكە بۆ رزگاربوون لە 
دوكەڵ و بۆنی ناخۆش و پاراس������تنی ژینگە. 
هەروەها قەزای مەخموور پێویستی بە پڕۆژەی 
ئاوەڕۆ هەیە، چونكە نەبوونی ئاوەڕۆ هۆكارێكە 
بۆ پیسی و بێسەروبەری كۆڵان و گەڕەكەكانی 

ناو شارۆچكەكە.

كشتوكاڵ و سەرچاوەكانی ئاو بۆ ئامادەكردنی 
نەخش������ەو دیزاین������ی پڕۆژەكە ب������ڕی 2 ملیار 
دین������اری تەرخانكردووە و ئەمس������اڵیش نەبێت 
س������اڵی داهاتوو دەبێت ئەو پڕۆژەی ئاودێرییە 
بچێتە قۆناغ������ی جێبەجێكردنەوە، ئەم پڕۆژەیە 
بۆ س������نوورەكە زۆر س������وودی هەیە، بە هۆی 
پ������ڕۆژەی ئاودێرییەوە دەتوانرێ������ت كارو ئیش 
و بەرهەمی كش������توكاڵی ب������اش و بەردەوام لەم 

سنوورە بەرهەم بێت .
كێشەی بینایەی قوتابخانەو میلاكات

سەبارەت بە كەموكوڕی قوتابخانەو میلاكاتی 
مامۆس������تا لە قەزاو س������نوورەكەدا قایمقامی 
قەزای مەخموور وتی: لە ڕووی دامەزراندنی 
مامۆستاو میلاكاتەوە كێشەو گرفتی زۆر هەیە 
و ئەم س������اڵ 19مامۆستایان بۆ دامەزراندووین 
و دوو قوتابخان������ە ل������ە كەمپ������ی مەخموور و 
قوتابخانەیەك������ی 27پۆلی هاوچ������ەرخ لە ناو 
س������ەنتەری قەزا دروس������تكراوە، بەڵام ساڵانە 
مامۆس������تاو  دامەزراندنی  ب������ە  پێویس������تیمان 
بینای������ەی قوتابخان������ە هەیە،  دروس������تكردنی 
ئێس������تاش بە هەموو س������نوورەكەوە پێویستیمان 

نەبوونی ئاوەڕۆ هۆكارێكە 
بۆ پیسی و بێسەروبەری 
كۆڵان و گەڕەكەكانی ناو 

شارۆچكەكە

پڕۆژەی ئاودێری 
لە سنوورەكە

 بەتەواوەتی پشتگوێ
 خراوە


